
Amcan 1                            DYDDIAD:  16/ 04/ 2007                    Objective 1

Digwyddiad Amcan 1 Treftadaeth Gynaliadwy

Nodau’r digwyddiad fydd pwysleisio manteision economaidd a chymdeithasol diogelu ein treftadaeth adeiledig, hybu dulliau adeiladu, sgiliau, a deunyddiau traddodiadol, a hybu gwerthfawrogiad o’r pethau hyn ymhlith gweithwyr proffesiynol yn y diwydiant a pherchnogion adeiladau. 

Bydd yr Athro Malcolm Parry yn un o’r siaradwyr mawr eu bri ar y diwrnod cyntaf, ac yn ei seminar “Building on the Past”  bydd yn siarad am gydbwyso anghenion cymunedau cyfoes a chadw ein treftadaeth. Cyn iddo ymddeol bu Malcolm yn Bennaeth Ysgol Bensaernïaeth Cymru ym Mhrifysgol Caerdydd. Mae’n wyneb cyfarwydd yn sgil ei ymddangosiadau rheolaidd ar y teledu.  Mae’n darlledu ar y radio hefyd, ac mae wedi ennill bri rhyngwladol yn ei faes.  Bydd Phil Carradice, yn ei sgwrs “The Teifi and Cardigan”, yn siarad am ddylanwad yr afon ar y dref yn y gorffennol ac yn y dyfodol. Mae llawer o nofelau, cerddi a llyfrau hanesyddol Phil wedi’u cyhoeddi, a’r mwyaf diweddar ohonynt yw “The Town Built to Build Ships - the history of Pembroke Dock and its Dockyard.”  Ymhlith y siaradwyr eraill y mae Andrew Backhouse a fydd yn trafod “Heritage Tourism” ac, yn arbennig, enghreifftiau o ddatblygiadau treftadaeth llwyddiannus ar gyfer ymwelwyr, a’r gwersi y gallwn eu dysgu oddi wrthynt.  
Cynhelir fforwm i drafod “How can we take an holistic view of heritage tourism?”, gyda’r drafodaeth hon yn defnyddio Castell Aberteifi fel astudiaeth achos. Bydd cyflwyniadau, stondinau masnachol ac arddangosiadau ym meysydd gwaith maen, simneiau, toeon, ffenestri, gwaith calch,  a gwaith arbenigol gyda chwarelau a phlwm. 

Os ydych chi’n berchennog adeilad hanesyddol, masnachol neu ddomestig, neu’n swyddog cynllunio, cadwraeth neu dreftadaeth, yn bensaer neu’n adeiladwr, neu’n gweithio yn y diwydiant adeiladu neu’r diwydiant twristiaeth, bydd y digwyddiad hwn o ddiddordeb i chi. Ni chodir tâl amdano, ac mae’n cael ei ariannu gan arian Amcan 1, Cadw, Cronfa Dreftadaeth y Loteri, Cyngor Sir Ceredigion, a Llywodraeth Cynulliad Cymru. Am ragor o wybodaeth am y digwyddiad, neu i sicrhau lle, cysylltwch ag Ann Stoke, trefnydd y digwyddiad, ar 01239 621739 neu e-bostiwch thi@ceredigion.gov.uk. 

Cynhelir digwyddiad deuddydd, yn dwyn y teitl “Synnwyr Economaidd Cadwraeth a Threftadaeth (The Economic Sense of Conservation and Heritage)”, yn Aberteifi ym Mai.  Fe’i cynhelir yn y castell ar 15 a 16 Mai, a bydd siaradwyr amlwg o faes treftadaeth a chadwraeth yno, ac ar yr ail ddiwrnod cynhelir gweithdai a fydd yn ymwneud â thechnegau treftadaeth a chadwraeth.  Prosiect Amcan 1 - Ailennyn Balchder yn Aberteifi - fydd yn cynnal y digwyddiad deuddydd, a bydd croeso i unrhyw aelod o’r cyhoedd sydd â diddordeb.











AM RAGOR O WYBODAETH, CYSYLLTWCH Â:

NATALIE MOYCE
Ffôn:  (01545) 572 062          Ffacs:  01545 572 029
E-Bost:   nataliem@ceredigion.gov.uk
Gellwch ddod o hyd i’r datganiad hwn, ynghyd â deunydd arall Ceredigion ar: 

http://www.ceredigion.gov.uk
Gelli dod o hyd i ragor o wybodaeth am Amcan 1 ar: 


http://www.euceredigion.co.uk

